
Annotatsiya: Maqolada o‘zbek xalq og‘zaki ijodi namunalari, ayniqsa xalq 

qo‘shiqlari ta’lim-tarbiya jarayonida foydalanishning pedagogik asoslari yoritilgan. 

Xalq qo‘shiqlari orqali o‘quvchilarda estetik did, milliy o‘zlik, ma’naviy va axloqiy 

fazilatlarni shakllantirish imkoniyatlari ko‘rib chiqilgan. O‘zbek xalqi o‘zining boy 

og‘zaki ijodiy merosi bilan ajralib turadi. Xalq qo‘shiqlari asrlar davomida xalqning 

ruhiyati, ijtimoiy hayoti, orzu-umidlari, kurashi va g‘am-tashvishlarining ifodasi 

sifatida shakllangan. Ta’lim tizimida xalq qo‘shiqlaridan pedagogik vosita sifatida 

foydalanish o‘quvchilarda milliy ong, ijtimoiy faollik, badiiy did, nutqiy va musiqiy 

savodxonlikni rivojlantirish imkonini beradi. 

oral creative heritage. Folk songs have been formed over the centuries as an expression 

O‘zbek xalqi o‘zining boy og‘zaki ijodiy merosi bilan ajralib turadi. Bu 

merosning muhim qismini xalq qo‘shiqlari tashkil etadi. Xalq qo‘shiqlari asrlar 

davomida xalqning ruhiyati, ijtimoiy hayoti, orzu-umidlari, kurashi va g‘am-

tashvishlarining ifodasi sifatida shakllangan. Ularda xalqning dunyoqarashi, axloqiy 

tamoyillari, urf-odatlari mujassam bo‘lib, ularni yosh avlodga yetkazish zamonaviy 

ta’limning muhim vazifalaridan biridir. Ayniqsa, bugungi globallashuv davrida 

yoshlarning ma’naviy dunyosini boyitish, ularni milliy qadriyatlar asosida tarbiyalash 

dolzarb ahamiyat kasb etadi. Shunday vaziyatda xalq qo‘shiqlarini ta’lim jarayoniga 

jalb qilish o‘ta muhim pedagogik ahamiyat kasb etadi. 
Xalq qo‘shiqlari - xalqning ruhiy holatini, estetik qarashlarini, madaniy-milliy 

ongini ifoda etuvchi noyob badiiy-tarbiyaviy manba hisoblanadi. Bu qo‘shiqlarda 

jamiyatning tarixiy taraqqiyoti, xalqning hayotiy tajribasi, insoniylik, muhabbat, 

vatanparvarlik, mehr-oqibat kabi qadriyatlar mujassam. Qo‘shiqlardagi obrazlar, 

poetik ifodalar, ritm va musiqiy ohanglar o‘quvchilarda estetik didni shakllantirishda, 

go‘zallikni his qilishda muhim vositaga aylanadi. 
Misol uchun, “Kelin salom” yoki “Yor-yor” kabi marosim qo‘shiqlarida oila 

qadri, urf-odatlar aks ettirilgan. Bu kabi qo‘shiqlarni o‘rganish orqali o‘quvchilar 

milliy qadriyatlarni his etadi va o‘zligini anglashga intiladi. 

Ta’lim jarayonida xalq qo‘shiqlari bilan ishlashning uslubiy yondashuvlari. Xalq 

qo‘shiqlaridan ta’limda foydalanish uchun quyidagi yo‘llarni ajratish mumkin: 
• Fanlararo integratsiya: Adabiyot, musiqa, tarix, ona tili, tasviriy san’at kabi 

fanlarda xalq qo‘shiqlaridan foydalanish orqali o‘quvchilarda kompleks dunyoqarashni 

shakllantirish mumkin. 

• Tahliliy faoliyat: Qo‘shiqlardagi mazmun, obrazlar, til vositalarini tahlil qilish 

orqali o‘quvchilarning badiiy tafakkuri, nutqi rivojlanadi. 

• Ijodiy yondashuv: O‘quvchilarga xalq qo‘shiqlari asosida sahna ko‘rinishlari 

tayyorlash, o‘z qo‘shiqlarini yaratish topshiriqlari berish orqali ularning ijodiy 

salohiyati oshadi. 

• Musiqiy tarbiya: Qo‘shiqlarni tinglash va kuylash orqali musiqa estetikasi, ritm, 

milliy ohanglarni anglash kabi ko‘nikmalar shakllanadi. 

O‘quvchilarda milliy ong va ma’naviyatni shakllantirishda xalq qo‘shiqlarining 

roli. Xalq qo‘shiqlari yosh avlodga milliy g‘urur, vatanparvarlik, o‘zlikni anglash kabi 

fazilatlarni singdirishda beqiyos vositadir. Alla qo‘shig’i orqali yurt tuyg‘usi, ona 

diyorga mehr bola ongiga singdiriladi. Shu tariqa, xalq qo‘shiqlari orqali: 

Milliy o‘zlikni anglash; 

Tarixiy-madaniy merosga hurmat; 

Oila, tabiat, mehnatga nisbatan ijobiy munosabat; 

Estetik did va musiqiy savodxonlik singari pedagogik natijalarga erishish 

mumkin. Respublika miqyosida ayrim umumta’lim maktablarida adabiyot va musiqa 

darslarida xalq qo‘shiqlari asosida darslar o‘tkazish bo‘yicha tajribalar o‘tkazilgan. 

Masalan, “Adabiyot va san’at uyg‘unligi” mavzusida o‘tkazilgan integratsiyalashgan 

darsda “Galdir”, “Omon yor” kabi xalq qo‘shiqlari asosida tahlil, dramatizatsiya, 

kuylash mashqlari orqali o‘quvchilarning ijodiy fikrlashi va o‘z fikrini erkin ifoda etish 

ko‘nikmalari rivojlangan. 

Xulosa qilib shuni aytish kerakki, xalq qo‘shiqlari - o‘zbek xalqining madaniy 

merosi bo‘lib, ularni ta’lim jarayoniga jalb etish yosh avlodning barkamol, 

ma’naviyatli, estetik didga ega bo‘lgan shaxs bo‘lib shakllanishiga xizmat qiladi. 

Ta’lim tizimida xalq qo‘shiqlaridan pedagogik vosita sifatida foydalanish 

o‘quvchilarda milliy ong, ijtimoiy faollik, badiiy did, nutqiy va musiqiy savodxonlikni 

rivojlantirish imkonini beradi. Shuning uchun xalq qo‘shiqlari asosida ishlab chiqilgan 

metodik materiallar, dars ishlanmalari va integratsiyalashgan darslar orqali bu 

vositalarning samaradorligini yanada oshirish mumkin. Pedagoglar bu borada xalq 

ijodi asosida zamonaviy ta’lim texnologiyalarini uyg‘unlashtirgan holda ishlashlari 

maqsadga muvofiqdir. 

